
Sokn islenskra verkfræði-
stofa, orkufyrirtækja og
banka íjarðhitaverkefni
víða um heim eftir hrunið
2008 vekur nú athygli
erlendra fjölmiðla.

Orkumöguleikar íslend-
inga vekja vaxandi athygli
í orkuþyrstum heimi.

Áhugi útlendinga á orkumálum
hérlendis fara stöðugt vaxandi og
á íslenskri þekkingu á því sviði.
Glöggt dæmi um það er mjög ít-
arleg grein Lowana Veal í breska
blaðinu Guardian 12. október um
hvernig íslandsbanki og verk-
fræðifyrirtæki hyggist nú efla
starfsemi sína eftir hrunið 2008
með sókn á jarðhitamarkaði víða
um heim.

Njóta stuðnings stjórnvalda
í grein Guardian kemur fram
að þegar verkfræðifyrirtækin
urðu að horfa upp á mikinn sam-
drátt í kjölfar efnahagshrunsins
í október 2008, hafi þau í æ rík-
ara mæli horft út fyrir landstein-
ana. „Þau njóta til þess stuðnings
íslenskra stjórnvalda og jafnvel
beins stuðnings forsetans við að
ná í verkefni í vinnslu jarðhita
erlendis."

Vitnar blaðið líka til móttöku
Katrínar Júlíusdóttur iðnaðar-
ráðherra á Dr. Farooq Abdul-
lah, orkumálaráðherra Indlands,
í september sem og viðræðna
Ólafs Ragnars Grímssonar for-
seta við kínverska ráðamenn í
tengslum við efnahagsráðastefn-
una „World Economic Forum"
sem fram fór í borginni Tianj-

in. Þar ræddi forsetinn við Wen
Jiabao forsætisráðherra og var
undirritað samkomulag um jarð-
hitaleit í Innri Mongólíu til hús-
hitunar, raforkuvinnslu og til
gróðurhúsa. Verkfræðistofan
Enex sem unnið hefur í Shaanxi
í Kína mun einnig vinna að verk-
efninu í Mongólíu.

Þá bendir Guardian á að Öss-
ur Skarphéðinsson, utanríkisráð-
herra fslands, hafi sagt í ræðu á
allsherjarþingi Sameinuðu þjóð-
anna í september að losa mætti
íbúa í Austur-Afríku undan
áþján orkufátæktar með því að
nýta jarðhita á svæðinu.

Mikil reynsla ÍSOR
Jarðfræðirannsóknarfyrirtæk-
ið ÍSOR sem er í eigu ríkisins er
einnig umfjöllunarefni Guardi-
an. Fyrirtæki sé eitt það reynslu-
mesta á sínu sviði, en það hafi
verið stofnað árið 1945. Síðan
hafi það unnið að jarðhitaverk-
efnum í yfir 40 löndum. Talað
er við Brynju Jónsdóttur, tals-
mann ísor, sem segir að fyrirtæk-
ið hafi verið að vinna að jarðhita-
rannsóknum í Kenía, Úganda og
Djíbútí jafnframt því að vera að
vinna að úttektum á borholum í
Þýskalandi, kortlagningu í Kína
og uppbyggingu á þessu sviði
með stjórnvöldum í Níkaragva.
Segir Brynja að ísor sé ábyrgt
fyrir stærstum hluta kennslu og
þjálfunar jarðhitaverkefnis Jarð-
hitaskóla Sameinuðu þjóðanna
(UNU-GTP). Eins hefur ísor í
samstarfi við verkfræðistofuna
Verkís sett á fót fyrirtækið Geo-
thermHydro í Chile. Það vinnur
að þróun, ráðgjöf og rannsóknum
í orkumálum. Starfsemin varðar
m.a. ráðgjöf við boranir og jarð-
gufuleit, stíflugerð, orkuflutn-

inga ásamt ráðgjöf og stjórnun
orkumannvirkja.

Útrás 0R, REI oq Envent
í blaðinu kemur einnig fram að
Orkuveita Reykjavíkur (OR) hafi

í maí undirritað samkomulag
við Mitshubishi Heavy Industries
um samstarf á sviði jarðhitaverk-
efna utan íslands. OR, eða öllu
heldur alþjóðaarmur fyrirtæk-
isins Reykjavík Energy Invest
(REI), mun leiða verkefnið ISOR og
þrjú verkfræðifyrirtæki, Mannvit,
EFLA og Verkís koma einnig að
verkefninu ásamt jarðborunarfyr-
irtæki og arkitektastofu.

Haft er eftir Kristjáni B. Ólafs-
syni að REI hafi einkum verið að
vinna að verkefnum í Assalt Rift
dalnum í Djíbútí. Þar hafi verið
lokið við hagkvæmniúttekt á jarð-
hitavirkjun og boraðar hafi verið
fjórar 2,5 km djúpar holur.

Þá er fyrirtækið Envent sem
stofnað var af REI og Geysir Green

Energy til að vinna að jarðhita-
verkefnum á Filippseyjum og í
Indónesíu. Stærsta verkefni fyr-
irtækisins um þessar mundir er á
Biliran eyju í Austur -Visayas hér-

aði á Filippseyjum. Þar er unnið að
byggingu 50 megawatta jarðhita-
orkuvers sem á að komast í gagn-
ið 2012.

Mannvit, EFLA, RG
Greint er frá verkefnum Mannvits
í Ungverjalandi þar sem unnið er
með ungverska fyrirtækinu Pann-
Ergy við 14 til 15 verkefni. Mannvit
er einnig með skrifstofur í Þýska-
landi og Bretlandi og eitt verkefni
er í gangi í Slóvakíu. Að sögn Run-
ólfs Maack, stjórnanda verkefna
fyrirtækisins erlendis, er nýjasta
verkefni Mannvits þó í Santíago .

EFLA undirritaði í júní samn-
ing við króatíska orkufyrirtækið
Energy Institut Hroveje Pozar með
það að markmiði að efla þróun á
sviði jarðhitanýtingar og annarr-
ar orkuöflunar í Króatíu og fleiri
löndum á Balkanskaganum. EFLA
stofnaði einnig fyrirtækið Turkison
í Tyrklandi sem hafi með höndum
jarðhitarannsóknir og hönnun
jarðhitaorkuvers til húshitunar.

Reykjavik Geothermal er enn eitt
fyrirtækið sem er til umfjöllunar
í blaðinu og er þar rætt við Guð-
mund Þóroddsson, framkvæmda-
stjóra fyrirtækisins, sem stofnað
var 2008. „Við erum að vinna í Abu
Dhabi, Keníu, Papúa Nýju Gíneu og
á Indlandi."

íslandsbanki í jarðhitanum
Guardian klykkir síðan út í grein-
inni með því að vísa í samtal við
Árna Magnússon, framkvæmda-
stjóra alþjóðlegra iðnaðarverkefna
hjá íslandsbanka. Vekur það at-
hygli blaðsins að bankinn hafi sett
upp sérstaktjarðhitaorkuteymi árið
2006 meðan hann hét enn Glitnir.
Segir Árni að þetta teymi hafi sér-
hæft sig í að veita ráðgjöf varðandi
jarðhitaverkefni.

